
 

CONVENIO DE COLABORACIÓN ENTRE A AXENCIA DE TURISMO DE GALICIA E O 

CONCELLO DE RIBADEO PARA A MELLORA DA INFRAESTRUTURA TURÍSTICA 

(SINALIZACIÓN) DO CONCELLO DE RIBADEO 

 

MEMORIA XUSTIFICATIVA 

 

O xerente de Turismo de Galicia 

 

DECLARA: 

 

Que esta Axencia de Turismo de Galicia formalizou co Concello de Ribadeo o 

instrumento convencional arriba referido por un período de vixencia que abrangue dende 

a data da súa sinatura ata o 31 de decembro de 2026. 

Que o instrumento convencional ten por obxecto establecer as bases de colaboración 

entre a Axencia de Turismo de Galicia e o Concello de Ribadeo para a mellora da 

infraestrutura turística (sinalización) do concello de Ribadeo. 

Que existe converxencia de intereses entre as entidades asinantes en orde á consecución 

obxecto referido. 

Que o instrumento convencional que se pretende asinar se fundamenta no seguinte: 

 

Primeiro.- A Axencia de Turismo de Galicia, en virtude do disposto no artigo 9 dos seus 

estatutos, aprobados polo Decreto 196/2012, do 27 de setembro, é a entidade pública 

instrumental do sector público autonómico de Galicia á que lle corresponde o impulso e 

execución da política turística da Xunta de Galicia en relación coa promoción da calidade 

e a innovación, o desenvolvemento, mellora, información e difusión do sector turístico 

galego, potenciando a devandita oferta, mediante a comercialización, información e 

difusión do produto turístico da Comunidade Autónoma de Galicia. 

Para lograr esta finalidade a Axencia de Turismo de Galicia acomete, no ámbito das súas 

competencias, un decidido apoio á promoción e fomento do sector turístico de Galicia a 

través daquelas accións que lle permiten acadar os seus obxectivos. 

Segundo.- As entidades locais teñen atribuídas, a teor dos artigos 80 da Lei 5/1997, do 

22 de xullo, de Administración local de Galicia e 25.2 h) da Lei 7/1985, do 2 de abril, 

reguladora das bases do réxime local, posto en relación coa Lei 7/2011, do 27 de outubro, 

do turismo de Galicia, competencias en materia de información e promoción da 

actividade turística de interese e ámbito local. 

Terceiro.- O obxecto do presente proxecto é definir as obras necesarias para a mellora 

da infraestrutura turística no concello de Ribadeo, ó longo das parroquias de Ove, 

Ribadeo, Vilaselán, Piñeira, Vilaframil, Rinlo e A Devesa. 

Actualmente, debido ás condicións atmosféricas e ambientais, ó paso do tempo, ós 

actos vandálicos, etc, a infraestrutura turística desta zona obxecto do proxecto viuse 

considerablemente deteriorada. Polo tanto, as actuacións a realizar irán encamiñadas a 

reparar os estragos ocasionados e a previr que se produzan máis danos. 

O turismo representa unha das actividades económicas e culturais máis importantes en 

todo tipo de destinos. Por iso, é fundamental comprender que, máis alá dos intereses 

relacionados coa gastronomía, a paisaxe, o deporte e outros, para que un visitante 

queira volver ou recomende un lugar, necesita sentirse cómodo e ben recibido. 

Neste contexto, a sinalización turística adquire un papel fundamental. Cando unha 

persoa chega a un novo destino é crucial que goce dunha experiencia positiva e que 

perciba que foi tida en conta e incluída. 

A sinalización turística facilita ó viaxeiro a localización dos principais puntos de interese 

da área, o que permite orientarse, acceder á información e conectar coa contorna de 

maneira rápida e clara. 

En definitiva, a sinalización turística inflúe directamente na percepción que o visitante se 

leva do lugar, ademais de contribuír significativamente á súa comodidade e satisfacción 

durante a estancia. 

Neste caso, o proxecto céntrase principalmente na mellora de dous tipos de sinalización 

existente: 

- Sinalización tipo “turística”. 

- Sinalización tipo “viaria”. 

En canto á sinalización viaria as actuacións que se levarán a cabo consistirán na 

colocación de vinte rectángulos ou frechas en aluminio tipo AIMPE de 1500x300x35 mm, 

reflexivas RA1 e o seu correspondente poste de aluminio. Ademais procederase a retirar 

dez sinais verticais rectangulares. 

No relativo á sinalización turística procederase á retirada de seis sinais pequenos dun 

poste, trece sinais grandes de dous postes, un sinal grande mesa e catro sinais grandes 

tótem; desprazarase un sinal metálico de dous postes e outro con tellado de madeira 

tamén con dous postes; realizarase o mantemento de tres sinais de madeira de dous 

postes coa reposición do seu vinilo, de catro sinais tipo mesa de madeira e os seus 

vinilos e de dous sinais ós que se aplicarán dúas mans de lasur. Por último colocaranse 

tres vinilos en soportes existentes de medidas 200x300 cm. 

Por outro lado hai que indicar que o concello dispón de todos os terreos para a perfecta 

execución das obras. 

As citadas actuacións contribuirán a mellorar a imaxe do Concello de Ribadeo como 

destino cultural e artístico, o que incrementará de maneira directa o fluxo turístico e 

propiciará repercusións económicas favorables para a comarca e, polo tanto, para 

Galicia. 

Que os intereses converxentes das partes asinantes exclúen o ánimo de lucro, e non 

poden satisfacerse axeitadamente mediante a celebración dun contrato dos 

contemplados Lei 9/2017, do 8 de novembro, de contratos do sector público, ou doutro 

instrumento alleo á natureza estritamente convencional. 

En atención ao exposto, e a fin de dar cumprimento ao preceptuado no artigo 15.2. da Lei 

1/2016, de 18 de xaneiro, de transparencia e bo goberno, estímase xustificado o recurso á 

sinatura do instrumento convencional que se pretende, con exclusión doutras figuras.  

 

E para que conste, asínase esta memoria, en Santiago de Compostela 

 

O xerente de Turismo de Galicia 

Antonio Casas Calviño 

